
Apakah kegunaan Amoxicap 

Amoxicap digunakan untuk merawat 

jangkitan bakteria seperti: 

• Jangkitan dalam telinga, hidung atau 

tekak 

• Jangkitan pada kemaluan dan saluran 

air kencing 

• Jangkitan pada kulit dan tisu-tisu 

lembut 

• Jangkitan alat kelamin yang 

dijangkiti melalui hubungan seks 

 

Bagaimana Amoxicap berfungsi 

Amoxicillin dalam Amoxicap bertindak 

dengan menghalang proses penghasilan 

dinding sel bakteria dan seterusnya 

membunuh bakteria tersebut. 

 

Sebelum menggunakan Amoxicap 

 

- Bila tidak boleh menggunakan 

 Jangan ambil ubat ini jika: 

• Anda mempunyai alahan terhadap 

amoxicillin, penicillin atau mana-

mana bahan lain yang terkandung 

dalam ubat ini (disenaraikan dalam 

maklumat lanjut). 

• Anda mengalami jangkitan mono 

kerana risiko anda untuk mendapat 

ruam meningkat. 

 

Jika anda tidak pasti sama ada anda perlu 

mula mengambil ubat ini, berbincanglah 

dengan doktor atau ahli farmasi anda. 

 

 

 

 

 

- Sebelum mula menggunakan 

Amaoxicap 

 

Mengandung dan menyusukan 

Sila rujuk dengan doktor atau ahli 

farmasi jika anda sedang mengandung, 

merancang untuk mengandung atau 

sedang menyusukan anak sebelum 

menggunakan sebarang ubat. 

Beritahu doktor jika: 

• anda mempunyai sejarah reaksi 

alahan yang serius  

• masalah buah pinggang atau hati 

 

- Jika mengambil ubat-ubat lain 

Beritahu doktor anda jika anda sedang 

mengambil ubat-ubatan lain, termasuk 

yang dibeli tanpa preskripsi dari farmasi, 

pasaraya atau kedai makanan kesihatan. 

 

Beritahu doktor jika anda sedang 

mengambil ubat-ubat berikut: 

• Allopurinol atau probenecid (ubat 

bagi mengawal tahap urik asid) 

• Antibiotik seperti chloramphenicol, 

erythromycin, sulfonamides dan 

tetracycline. 

 

Cara menggunakan Amoxicap 

Ikut arahan doktor atau ahli farmasi 

anda. Ia mungkin berbeza daripada 

maklumat di dalam risalah ini. Jika anda 

tidak memahami arahan pada label ubat 

anda, sila rujuk kepada doktor atau ahli 

farmasi. 

 

-  Berapa banyak harus digunakan 

 

Orang dewasa dan kanak-kanak dengan 

berat badan melebihi 20kg: 

250 mg hingga 500 mg 

 

- Bila perlu digunakan  

Ambil kapsul ini setiap 8 jam atau seperti 

yang arahkan oleh doktor atau ahli 

farmasi. 

 

- Berapa lama perlu digunakan 

Anda dinasihatkan untuk terus 

mengambil ubat ini sehingga rawatan 

selesai, walaupun anda telah berasa sihat. 

Jika  anda berhenti mengambil ubat ini 

sebelum tamatnya tempoh rawatan, 

jangkitan mungkin akan berulang 

kembali. 

 

- Jika terlupa menggunakan 

Ambil dos yang tertinggal sebaik sahaja 

anda teringat. Sekiranya sudah hampir 

masa untuk dos yang seterusnya, abaikan 

dos yang tertinggal dan kemudian 

teruskan mengambil ubat mengikut 

jadual seperti biasa. Jangan ambil dos 

berganda untuk menggantikan dos yang 

tertinggal. 

 

- Jika mengambil berlebihan (terlebih 

dos) 

Hubungi doktor dengan kadar segera 

atau pergi ke Jabatan Kecemasan di 

hospital yang terdekat jika dos 

berlebihan telah digunakan. Ini perlu 

dilakukan walaupun tiada sebarang kesan 

keracunan atau rasa tidak selesa. Anda 

mungkin memerlukan perhatian 

perubatan segera. 

 

Penggunaan ubat ini secara berlebihan 

mungkin menyebabkan masalah 

pemakanan, mual, muntah, sakit perut 

dan cirit-birit. 

 

Semasa menggunakan Amoxicap 

 

- Perkara yang perlu dilakukan 

Guna ubat anda mengikut arahan doktor.  

 

Maklumkan kepada semua doktor, 

doktor gigi dan ahli farmasi yang 

merawat anda bahawa anda sedang 

menggunakan Amoxicap.  

 

Beritahu doktor anda dengan segera jika 

anda hamil semasa menggunakan ubat 

ini.  

 

Ambil Amoxicap hanya dengan 

preskripsi doktor. 

 

- Perkara yang tidak boleh dilakukan 

Jangan berhenti menggunakan ubat ini 

kecuali diarahkan oleh doktor anda.  

 

Jangan mula menggunakan sebarang 

ubat baharu tanpa berbincang dengan 

doktor atau ahli farmasi anda. 

 

Jangan memberi Amoxicap kepada 

sesiapa, walaupun mereka mempunyai 

simptom atau keadaan yang sama dengan 

anda. 

 



Risalah Maklumat Ubat untuk Pengguna (RiMUP) 

2 

 

- Perkara yang perlu diberi perhatian 

Semasa terapi jangka masa panjang, 

doktor akan memantau fungsi hati, buah 

pinggang dan darah anda. 

 

Akan ada kemungkinan berlakunya 

jangkitan baharu yang lebih teruk semasa 

terapi. Jika perkara ini berlaku, sila 

hentikan ubat ini dan berjumpa doktor 

anda secepat mungkin. 

 

Kesan-kesan sampingan 

Seperti semua ubat-ubatan lain,                

Amoxicap boleh menyebabkan kesan 

sampingan yang tidak diingini walaupun 

tidak semua orang mengalaminya. 

Berjumpa doktor dengan segera jika anda 

mempunyai apa-apa kesan sampingan 

berikut yang serius. Anda mungkin 

memerlukan rawatan perubatan yang 

segera. 

 

Berhenti mengambil Amoxicap dan 

memberitahu doktor anda dengan segera 

jika anda mempunyai: 

• tindak balas alahan, gejala termasuk 

ruam dan kulit mengelupas. 

• kekurangan sel darah atau apa-apa 

gejala yang melibatkan gangguan 

darah. 

• cirit-birit, mual, muntah, lidah 

berbulu hitam, lidah bengkak dan 

rengsa, mulut sakit atau rengsa. 

• keradangan buah pinggang atau 

peningkatan enzim hati. 

• reaksi alahan yang serius seperti 

Drug Reaction with Eosinophilia and 

Systemic Symptoms (DRESS). DRESS 

pada mulanya kelihatan seperti gejala 

selesema dengan ruam pada muka, 

suhu badan tinggi dan kelenjar limfa 

membesar. 

 

Rujuk doktor atau ahli farmasi anda 

untuk maklumat lanjut. Kesan sampingan 

lain yang tidak tersenarai mungkin boleh 

berlaku.  

 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan Advers 

Ubat Kebangsaan melalui laman web 

npra.gov.my [Consumers → Reporting 

Side Effects to Medicines (ConSERF) or 

Vaccines (AEFI)] 

 

 

Cara penyimpanan dan pelupusan 

Amoxicap 

 

- Penyimpanan 

Jauhi daripada kanak-kanak.  

Simpan di bawah suhu 300C. 

Lindungi dari kelembapan. 

 

- Pelupusan 

Ubat-ubatan tidak harus dilupuskan 

melalui air buangan atau sisa isi rumah. 

Sila rujuk kepada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

 

Maklumat lanjut 

 

- Rupa dan warna produk 

 

Amoxicap 250 

Kapsul berwarna merah dan kelabu 

dengan "AX250" dicetak pada satu 

hujung dan "HD" dicetak pada hujung 

yang lain 

 

Amoxicap 500 

Kapsul berwarna merah dan kuning 

dengan "AX500" dicetak pada satu 

hujung dan "HD" dicetak pada hujung 

yang lain 

 

- Bahan-bahan kandungan 

 

- Bahan Aktif 

Amoxicillin trihydrate 

 

- Bahan Tidak Aktif 

Amoxicap 250 

Sodium Lauryl Sulfate  

Talc 

Mangesium Stearate 

 

Amoxicap 500 

Magnesium Stearate 

Sodium Lauryl Sulphate 

 

- MAL Number: 

 Amoxicap 250 

 MAL19900155AZ 

 

 Amoxicap 500 

 MAL19950253AZ 

 

 

 

 

 

Pengilang 

HOVID Bhd.  

121, Jalan Tunku Abdul Rahman  

(Jalan Kuala Kangsar), 

30010 Ipoh, Perak, Malaysia. 

 

Pemegang Pendaftaran Produk 

HOVID Bhd.  

121, Jalan Tunku Abdul Rahman  

(Jalan Kuala Kangsar), 

30010 Ipoh, Perak, Malaysia. 

